Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ
<        >                  2016թ.              -Ն

ՌԱԶՄԱԿԱՆ ԱՊՐԱՆՔՆԵՐԻ ԵՎ ԳՈՒՅՔԻ ԳՆԵՐԻ ՊԵՏԱԿԱՆ ԿԱՐԳԱՎՈՐՄԱՆ ՄԵԹՈԴՆԵՐԸ, ԴՐԱՆՑ ԿԻՐԱՌՄԱՆ ԱՌԱՆՁՆԱ​ՀԱՏՈՒԿ ՄԵԽԱ​ՆԻԶՄ​ՆԵՐԸ ԵՎ ՌԱԶՄԱԿԱՆ ԿԱՐԻՔՆԵՐԻ ՀԱՄԱՐ ՊԵՏԱԿԱՆ ՊԱՏՎԵՐԻ ՏԵՂԱԴՐՄԱՆ ԳՆԻ ՈՐՈՇՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
Հիմք ընդունելով «Ռազմարդյու​նա​բե​րա​​կան համալիրի մասին» Հայաստանի Հան​​րա​​պետության օրենքի 6-րդ հոդվածի 1-ին մասի 3-րդ կետի <ե> ենթակետը` Հայաստանի Հանրապե​տու​թյան կառավարությունը որոշում է.
1. Հաստատել`

1) Ռազմական ապրանքների և գույքի գների պետական կարգա​վոր​ման մեթոդ​նե​րը, դրանց կիրառման առանձնահատուկ մեխանիզմները` համաձայն N 1 հավելվածի:
2) Ռազմական կարիքների համար պետական պատվերի տեղադրման գնի որոշ​ման կարգը` համաձայն N 2 հավելվածի:

2. Սույն որոշումն ուժի մեջ է մտնում 2017 թվականի հուն​վա​րի 1-ից և տարածվում է դրա​նից հետո ծագած հարա​բե​րությունների վրա:
Հավելված N 1

ՀՀ կառավարության 2016 թ.     
N       Ն որոշման
ՌԱԶՄԱԿԱՆ ԱՊՐԱՆՔՆԵՐԻ ԵՎ ԳՈՒՅՔԻ ԳՆԵՐԻ ՊԵՏԱԿԱՆ ԿԱՐԳԱՎՈՐՄԱՆ ՄԵԹՈԴՆԵՐԸ, ԴՐԱՆՑ ԿԻՐԱՌՄԱՆ ԱՌԱՆՁՆԱՀԱՏՈՒԿ ՄԵԽԱՆԻԶՄՆԵՐԸ
1. Սույն հավելվածը սահմանում է ռազմական ապ​րանք​​նե​րի և գույքի գների պե​տական ​​կարգավորման մեթոդները, դրանց կիրառման առանձնահատուկ մե​խա​նիզմ​ները:
2. ​​«Ռազմարդյունաբերական համալիրի մասին» և «Պաշտպանու​թյան մասին» Հայաս​տանի Հանրապետության օրենքներով սահմանված հասկացու​թյունները սույն հավելվածում կիրառվում են նույն իմաստով:
3. Գների պետական կարգավորումն իրականացվում է ռազմական կարիքների համար պետական պատվերի ձևավորման, տեղադրման և կատարման ժամանակ, «Ռազմարդյու​նա​բե​րական համալիրի մասին» ՀՀ օրենքի 18-րդ հոդվածում շա​րադրված նպատակ​նե​րին և սկզբունքներին համապատասխան:
4. Ապրանքի գների պետական կարգավորումն իրականացվում է ռազմական կարիքների համար պետական պատվերով արտադրվող ռազմական ապրանքների և գույքի (աշ​խա​տանքների, ծառայու​թյուն​ների) նկատ​​մամբ, կապված դրանց մշակման, արտա​դրու​թյան, սպասարկման, նորոգ​ման և օգ​տա​հանման հետ։
5. Գների պետական կարգավորումն իրականացվում է «Ռազմարդյու​նաբե​րա​կան հա​մալիրի մասին» ՀՀ օրենքի 19-րդ հոդվածով նա​խա​տես​ված ռազմական ապ​րանք​ների և գույքի գների պետական կար​գավորման մե​թոդներին համապատասխան, հիմք ընդունելով հետևյալ մեխանիզմները`
1) ռազմական կարիքների համար պետական պատվերի ձևավորման ժամա​նակ ռազմական ապրանքների և գույքի նախնական գների որոշմամբ և միակ մատա​կարարից (այսուհետ` միակ կատարող) նախատեսված գնման ժամանակ ռազմական ապրանքների և գույքի գների տեսակ​ների ընտրությամբ, 
2) ռազմական կարիքների համար պետական պատվերի տեղադրման ժամա​նակ միակ մատա​կա​րարի հետ կնքվող պետական ​​պայմանագրի նախնական (առա​վե​լագույն) գնի, ինչպես նաև ռազմական ապրանքների և գույքի գների տեսակի և պե​տա​կան պայմանագրի գնի չափի որոշմամբ,

3) միակ մատակարարի հետ կնքված պետական ​​պայմանագրի գնի չափի և ապ​րանքի գնի տեսակի հստակեցմամբ:
6. Գների պետական կարգավորումն իրականացվում է պետական պատվի​րա​տուի՝ ՀՀ պաշտպանության նախարարության ռազմարդյունաբերության պետական կո​միտեի (այսուհետ` ռազմարդյունաբերության պե​տա​կան կոմիտե) կողմից։
7. Պետական ​​պայմանագրում կարող են սահմանվել ապրանքի կայուն կամ գործոնային գներ:

8. Պետական պայմանագրի կնքման ժամանակ գնի տե​սա​կի որոշման դեպ​քում ապրանքի գնի տեսակի ընտրությունը կատարվում է հաշվի առնելով`
1) ապրանքի գնի որոշման համար սույն որոշման 2-րդ հավելվածի 7-րդ կետով սահմանված ելակետային տվյալների առկայությունը,

2) միակ կատարողի կողմից պետական պայմանագրի չկատարման ռիսկի նվա​​զեցումը` ելնելով պետական պայմանագրի կատարման ժամկետից,

3) տեխնոլոգիական ցիկլի տևողությունը և ապրանքի արտադրության սերիա​կանությունը,

4) ապրանքի առանձին տեսակների և դրանց արտադրության տեխնո​լոգիա​կան առանձնահատկությունները,

5) ռազմական կարիքների համար պետական պատվերի ձևավորման և պետա​կան պայմանա​գրի կնքման ժամանակ նախատեսված աշխատանքների, ծառայու​թյուն​ների տեսակ​ները: 

9. Պետական պայմանագրի կնքման ժամանակ ապրանքի գործոնային գինը կիրառվում է տվյալ ապրանքի կայուն գնի որոշման համար բավա​րար ելակետային տվյալների բացակայության դեպքում, ինչպես նաև` 
1) երեք տարուց ավելի պատրաստման տեխնոլոգիական ցիկլ ունեցող ռազմա​կան ապրանքների և գույքի մատակարարման դեպքում,

2) երեք տարուց ավելի տևողությամբ ռազմական կարիքների համար պետա​կան պատվերում ներառված ապրանքի կատարելագործման համար գիտահե​տազո​տա​կան և փոր​ձա​կոնս​տրուկ​տորական աշխատանքների դեպքում:
10. Գործոնային գինը նաև կիրառվում է ռազմական կա​րիք​նե​րի համար պե​տա​կան պատվերում ներառված ապրանքի նոր տեսակների հեռանկա​րա​յին մշակ​ման, գիտահետազոտական և փորձակոնստրուկ​տորական աշխատանք​նե​րի անց​կաց​​​ման համար պետական պայմանագրի կնքման ժամանակ, երբ պետական պայ​մա​նա​գրի կնքման պահին հնարավոր չէ որոշել վերոնշյալ աշխատանքների կա​տար​ման ծախ​սերը, ինչպես նաև սպառազինության, ռազմական և հատուկ տեխնի​կայի նորոգման, տեխ​նի​կա​կան սպասարկման աշխատանքների դեպքում, երբ պե​տա​կան պայմանա​գրի կնքման պահին բացակայում են աշխատատարության վերա​բեր​յալ անհրաժեշտ փաստաթղթերը: Այդպիսի պետական պայմանագրի կատարման ժամանակ պետա​կան պատվի​րա​տուն նշված պետական պայմանագրի սահմաններում փոխհատուցում է միակ կա​տա​​րողի տնտեսապես հիմնավորված ծախսերը, հաշվի առնելով շահույթի չափը:
11. Ռազմական ապրանքների և գույքի կայուն գինը կիրառվում է պետա​կան ​​պայմանագրի կնքման ժամանակ բոլոր դեպքերում, երբ սույն կարգով չի նախա​տեսվում գների ուրիշ տեսակների կիրառում:

12. Ռազմական ապրանքների և գույքի կայուն գինը որոշվում է պետական պայ​մա​նա​գրում դրա գոր​ծո​​ղու​թյան ամբողջ ժամանակահատվածում և կարող է փոխ​վել օրենքներով և կառավարու​թյան որոշումներով սահմանված դեպքերում, եթե հա​մա​պա​​տաս​խան պայմանները դրա վերանայման համար նախատեսված են պետական պայ​մանագրում:
Հավելված N 2
ՀՀ կառավարության 2016 թ.     

N       Ն որոշման
ԿԱՐԳ
ՌԱԶՄԱԿԱՆ ԿԱՐԻՔՆԵՐԻ ՀԱՄԱՐ ՊԵՏԱԿԱՆ ՊԱՏՎԵՐԻ ՏԵՂԱԴՐՄԱՆ ԳՆԻ ՈՐՈՇՄԱՆ
1. Սույն կարգը կարգավորում է ռազմական կարիքների համար պետական պատ​վերի տեղադրման գնի որոշման հետ կապված հարաբերությունները:
2. ​​«Ռազմարդյունաբերական համալիրի մասին» և «Պաշտպանու​թյան մասին» Հայաս​տանի Հանրապետության օրենքներով սահմանված հասկացու​թյունները սույն կարգում կիրառվում են նույն իմաստով:
3. Սույն կարգը տարածվում է`
1) Հայաստանի Հանրապետության պաշտպանու​թյան նախարարության ռազ​մարդ​յունաբերության պետական կոմիտեի և միակ մա​տա​կա​րարի միջև ծագած փոխ​հա​րաբերությունների վրա, կապված միակ մա​տա​կարարից ռազմական կարիքների համար պետական պատվերի տեղա​դրման գների տեսակ​ների կի​րառման հետ:
2) բանակցային ընթացակարգով` առանց հայտարարությունը նախապես հրա​պա​րակելու միջոցով, պետական գաղտնիք պարունակող սպառազինության, ռազմա​կան տեխնիկայի, ռազմամթերքի և ռազմատեխնիկական միջոցների ապահով​ման համար կատարվող, ինչպես նաև պետական գաղտնիք չպարունակող, սակայն հա​տուկ կամ բացառիկ իրավունքով պայմանավորված սույն կետում նշված ընթա​ցա​կար​գով իրականացվող գնումների վրա:
4. Ռազմական կարիքների համար պետական պատվերի տեղադրման և պե​տա​​կան պայմա​նա​գրի կնքման դեպքում պետական պատվիրատուն միակ մատա​կա​րա​րի (այսուհետ` միակ կատարող) համաձայ​նու​թյամբ սահմանում է պետական պայ​մա​նագրում ներառված ապրան​քի գնի տեսակը:
5. Գլխավոր կատարող կազմակերպությունը կազմում է գնահաշվարկ՝
1) ելնելով արտադրանքի արտադրության և իրացման վրա կատարվող ծախսե​րից,

2) հաշվի առնելով արտադրանքի գնի մեջ շահույթը, որը չի կարող գերա​զան​ցել բոլոր ծախսերի 15 տոկոսը։
6. Գլխավոր կատարողը հաշվարկում է ապրանքի գինը.
1) Առաքման դեպքում` իր առաքման յուրաքանչյուր տարվա համար, եթե առա​քումը նախատեսվում է ժամկետի ընթացքում, որը գերազանցում է 1 տարին;

2) Արտադրության դեպքում` արտադրության ամբողջ ժամանակահատվածի հա​մար, հիմնավորելով յու​րա​​քանչյուր տարվա պլանավորվող ծախսերը, եթե արտա​դրու​թյան տեխնոլոգիական ցիկլը ավելի քան 1 տարի է:

7. Գլխավոր կատարողը, գնանշման հայտը ստանալուց հետո 10 աշ​խա​տան​քային օրվա ընթացքում ռազմարդյունաբերության պետական կոմիտե է ներկա​յաց​նում սույն հավելվածի ձև 1-ի համապատասխան գնահաշվարկ, որտեղ պետք է արտա​ցոլ​ված լինի հետևյալ տեղե​կա​տվությունը՝

1) նյութական ծախսումների բացվածք,

2) աշխատանքի վարձատրության ծախսումների բացվածք,

3) անձնակազմի գործուղման և տրանսպորտային ծախսումների (կապված զորքերում կատարված աշխատանքների հետ) բացվածք,

4) հաշվարկներ անուղղակի արտադրական ծախսումների և ոչ արտադրական ծախսերի վերաբերյալ, համաձայն սույն հավելվածի ձև 2-ի, 
5) շահույթի հաշվարկ,

6) անուղղակի հարկեր,
7) այլ փաստաթղթեր, որոնք գլխավոր կատարողի կարծիքով անհրաժեշտ են նախնական գնահաշվարկի հիմնավորման համար։
8. Ռազ​մարդյու​նաբերության պետական կոմիտեն գնահաշվարկը ստա​նալուց հետո 10 աշխա​տան​քային օրվա ընթացքում ուսումնասիրում է դրա համա​պա​տաս​խա​նությունը գնա​հաշ​վարկի կատարման մեթոդական ուղեցույցին:
9. Գլխավոր կատարողը ներկայացրած գնահաշվարկներում, ի թիվս այլ ծախ​սերի, ներառում է նաև`

1) այն վարկերի տոկոսները, որոնք նախատեսված են ՀՀ ռազմական պատ​վեր կատա​րե​լու համար,
2) ոչ ընթացիկ ակտիվների վարձակալության գումարները,
3) ոչ ընթացիկ ակտիվների` կազմակերպության կողմից անցկացված վերա​գնա​​հա​տումից առաջացած արժեքի աճի տարեկան ամորտիզացիոն հատ​կա​ցում​նե​րը:
10. Գլխավոր կատարողի մոտ հաշվարկված տույժերն ու տուգանքները չեն ներառվում գնահաշվարկի մեջ:

11. Այն դեպքում, երբ գլխավոր կատարողը ներկայացրել է 8-րդ կետով նա​խա​​տես​ված ոչ բոլոր փաստաթղթերը, կամ ներկայացրել է թերի, ապա ռազմարդյու​նաբե​րության պետական կոմիտեի կողմից նշված առա​ջար​կությունների քննարկման վերջ​նա​ժամկետը հաշվարկվում է դրանց լիարժեք ներ​կա​յացնելու օրվանից։

12. Ռազմարդյու​նաբե​րության պետական կոմիտեն իրավունք ունի պահանջել ընկե​րու​թյուններից լրացուցիչ փաստաթղթեր, կապված ներկայացված առաջար​կու​թյունների հիմնավորման հետ:
13. Պատվիրատուն և գլխավոր կատարողը կարող են կնքել ապրանքի գնի համա​ձայնեց​ման ար​ձա​նագրություն, որտեղ ապրանքի գինը չի կարող ավելի լինել, քան գլխավոր կատարողի ներ​կա​յացրած նախնա​կան գնա​յին առա​ջար​կությունում կամ փաստացի ծախսերով գնա​հաշ​վարկում նշված գինը:
14. Ներկայացված փաստաթղթերի արժանահավատության, տվյալների ճշգրիտ ներկայացման պատասխանատուն, ինչպես նաև վրիպակների առկայության կամ ոչ ճիշտ տեղեկատվության ներկայացման ռիսկը կրողը հանդիսանում է կատարող կազմակեր​պությունը:
